
ҚХА депутаттық тобының Қазақстан Республикасы Жоғарғы Сотында 
өткен көшпелі отырысы
[image: image1.jpg]


2019 жылғы 28 қаңтар күні Қазақстан Республикасы Парламенті Мәжілісіндегі Қазақстан халқы Ассамблеясының депутаттық тобы Қазақстан Республикасы Жоғарғы Сотында өткен көшпелі отырысқа қатысты.  
Парламент Мәжілісі Төрағасының орынбасары В.К. Божко және Мәжілістегі Қазақстан халқы Ассамблеясы депутаттық тобының жетекшісі С. Абдрахманов бастаған депутаттық топ Азаматтарды қабылдау орталығының, Ахуалдық орталықтың, Жобалық офистің, сондай-ақ сот және жалпы отырыс залдарының жұмысымен танысты. Депутаттар электронды сот ісін жүргізуді дамытуға, азаматтарды қабылдау және олардың өтініштерін өңдеу тәртібіне, сот талдауына және жобалық менеджменттің тиімділігіне қызығушылық танытты.

Бұдан кейін депутаттарға «Сот төрелігінің жеті түйіні» бағдарламасын іске асыру барысы туралы ақпарат берілді. Аталған бағдарламаның әрбір жобасының халықтың нақты сұраныстарын ескере отырып, судьялар корпусы ойлау жүйесінің жаңа парадигмасын қалыптастыруға бағытталуына екпін жасалды. 2018 жылғы бірқатар жетістіктер атап өтілді. Мәселен, сот актілерінің жаңа құрылымы енгізілді, бітімгер-судья институты және судья көмекшісі пилоттық жоба ретінде құрылды. Соттарда бірыңғай формат бойынша фронт-кеңселер ашылды. Татуласу орталықтары және түнгі соттар құрылып, дамытылуда. Сот ісін жүргізудің жеделдігі мен сапасын арттыру мақсатында барлық бизнес-процестерді оңтайландыру жүргізілуде. 
Кездесу кезінде Жоғарғы Сот Төрағасы Ж.Қ. Асанов соттарды жаңғырту бойынша әзірленген, сот төрелігі мен жалпы сот корпусының сапасын жақсартуға бағытталған 11 заң жобасының өзектілігіне тағы да депутаттардың назарын аударды. «Қызмет көрсету сапасын [image: image3.jpg][T T

басқарудың нақты жүйесін әзірлеп, енгізе отырып, біз азаматтардың сотқа сенімін арттыру бойынша Мемлекет басшысы айқындаған стратегиялық міндетті орындаймыз», - деді сөз соңында Ж. Асанов. 

Өз кезегінде депутаттар сот өзгерістерінің үдемелілігін жоғары бағалады. Көшпелі отырыс барысында туындаған сұрақтарына жауап ала отырып, судьялар корпусына жұмыста табыс және елдегі заң үстемдігін қамтамасыз ету міндеттерін іске асыруда жаңа жетістіктер тіледі.

